
Sosial siyasətin hədəfi imkansız 
və ehtiyacı olan insanlardır

ari ə əlillərinə  in ən il   in a o o il erili
Azərbaycan dövlətinin sosial-iqtisadi siyasətinin mərkəzində vətəndaş 
rifahının təminatı prinsipi dayanır. Aparılan islahatlar, güzəranın 
yaxşılaşdırılması üçün atılan addımlar da bunu təsdiq edir. Ölkə əhalisinin 
sosial müdafiəsinin gücləndirilməsi istiqamətində görülən işlər, həyata 
keçirilən layihələr, icra edilən proqramlar nəticə etibarı ilə uğurlu olub.

Dövlət başçısı İlham Əliyevin və 
 Birinci vitse-prezident Mehriban Əliye-
vanın tapşırıqları əsasında il ərzində is-
lahatlar proqramı davam etdirilib, sosial 
müdafiə və aktiv məşğulluq proqramla-
rının icrası və xidmətlərin genişləndiril-
məsi təmin edilib. Hazırda ölkəmizdə 
bütün şəhid ailələrinin, müharibə əlillə-
rinin problemləri həll edilir, onların mən-
zil-məişət şəraiti yaxşılaşdırılır, həssas 
qrupların sosial təminatı və sosial ödə-
nişləri artırılır. Ötən dövrdə, eyni zaman-
da, beynəlxalq əməkdaşlıq artıb, sosial 
sahədə xidmətlərin vahid mərkəzdən 
şə af, operativ və əlçatan şəkildə təşkili 
həyata keçirilib və digər müvafiq fəaliy-
yət sahələrində ardıcıl və məqsədəuy-
ğun işlər görülüb.

zbəkistanla  
təcrübə mübadiləsi

Özbəkistan Prezidenti yanında Sosi-
al Müdafiə üzrə Milli Agentliyin və Əmək 
və Əhalinin Sosial Müdafiəsi Nazirliyi-
nin nümayəndələri arasında onlayn gö-
rüş keçirilib. Bağlantı 2 qurum arasında 
əməkdaşlıq müstəvisində təcrübə müba-
diləsi məqsədi daşıyıb.

Əmək və əhalinin sosial müdafiəsi 
nazirinin müavini Anar Əliyev son illər 
ölkəmizdə həyata keçirilən sosial isla-
hatlar, eləcə də rəqəmsal texnologiya-
ların tətbiqi istiqamətində əldə olunan 
nailiyyətləri diqqətə çatdırıb. O,  2019-cu 
ilin əvvəlindən Azərbaycanda sosial 
ödənişlərin e-sistem üzərindən, proaktiv 
qaydada  təyinatına başlandığı diqqətə 
çatdırıb. 

Görüşdə qurumlar arasında əmək-
daşlıq müstəvisində görüləcək birgə iş 
və fəaliyyətin əlaqələndirilməsi mexa-
nizmləri müzakirə olunub. 

Qeyd edək ki, Azərbaycanda sosial 
sahədə xidmətlərin elektronlaşdırılma-
sı üzrə son illərdə əldə olunan uğurlu 
təcrübənin öyrənilərək tətbiqinə maraq 
göstərən ölkələrdən biri də Özbəkis-
tandır. Görüşdə bu istiqamətdə təcrübə 
mübadilələrinin  davam etdiriləcəyi də 
vurğulanıb.

İmtiyazlı şəxslərə sosial  
xidmət genişlənir...

Vətən müharibəsindən sonrakı dövr-
də dövlət başçısının tapşırığına əsasən, 
şəhid ailələri üzvləri və müharibə işti-
rakçıları ilə bağlı genişmiqyaslı sosial 

dəstək paketi icra olunur. Əmək və Əha-
linin Sosial Müdafiəsi Nazirliyinin icra 
etdiyi bu paket  çərçivəsində postmüha-
ribə dövründə şəhidlərin ailə üzvləri və 
müharibə veteranlarından ibarət 103 min 
şəxsə 115 min aylıq sosial ödəniş təyin 
olunub, 3 min 696 şəxsə sığorta ödənişi 
edilib.

 – 1997-ci il avqustun 2-dək hərbi xid-
mətdə aldığı xəsarətlə bağlı əlilliyi olan 
17 min 234 şəxsə birdəfəlik ödəmə ve-
rilib

 – şəhid ailələri və müharibə ilə 
əlaqədar əlilliyi olanlara yönələn sosial 
ödənişlər hər il  artırılıb, müharibə vete-
ranlarına aylıq təqaüd təyin edilib

 – mənzillə təminat proqramı 5 dəfə 
genişlənib, müharibə əlilərinə 5 min 
mənzil və fərdi ev, 324 avtomobil təq-
dim edilib (ümumiyyətlə 13 min 800 əlilə 
mənzil və fərdi ev, 7 min 500-dən çox av-
tomobil verilib)

 – şəhid ailələri üzvlərinə  və 11 
min müharibə iştirakçısına 46 min sosi-
al-psixoloji dəstək və reabilitasiya xidmə-
ti göstərilib  

 – müharibə ilə əlaqədar əlilliyi olan 1 
941 şəxs 39 min 713 reabilitasiya vasitə-
si, o cümlədən 432 şəxs 451 yüksək tex-
nologiyalı müasir protezlə təmin olunub  

– 18,7 min şəxsin məşğulluğu təmin 
edilib, o cümlədən 10 min şəxs özü-
nüməşğulluq proqramına cəlb olunub

 – vahid əlaqələndirmə mərkəzlərin-
də həmin kateqoriyalara aid 88 min 300 
şəxsə xidmətlər göstərilib və  s. 

Postmüharibə dövründə qeyd olunan 
sosial dəstək paketi, ümumilikdə, 124 
min şəxsi əhatə edib, onlara  294 min 
xidmət göstərilib.

Ağalı və Talış kəndlərində 
məşğulluğa dəstək 

Böyük Qayıdış proqramı çərçivəsin-
də Zəngilan rayonunun Ağalı və Tərtər 
rayonunun Talış kəndlərinin sakinlərinin 
məşğulluğuna dəstək tədbirləri davam 
edir. Dövlət Məşğulluq Agentliyi həmin 
kəndlərdə artıq 190 şəxsi fəal məşğulluq 
proqramları ilə əhatə edib.

Məşğulluq proqramına cəlb olunan-
lardan 19 sakin Kiçik və Orta Biznesin 
İnkişafı Agentliyi (KOBİA) ilə birgə təşkil 
olunan biznes təlimlərə cəlb edilib və on-
lar üçün kiçik təsərrüfatlar yaradılıb.

Doğma yurda qayıdan digər sakinlə-
rin ərazi üzrə iş yerlərində məşğulluqla-
rının təmin edilməsi üçün işlər aparılıb. 

Onlardan 21 nəfəri peşə hazırlığı kursu-
na cəlb ediliblər. Kursu bitirdikdən son-
ra 13 nəfər “İşəgötürənlə birgə işçilərin 
əməkhaqqının maliyyələşdirilməsi” proq-
ramı üzrə işlərlə təmin olunub.

“İşsizin dostu”  Qarabağda...
 İşğaldan azad edilmiş ərazilərimizdə 

fəal məşğulluğa dəstək göstərən digər 
proqramlarla yanaşı, “İşsizin dostu” la-
yihəsi də gerçəkləşdirilir. 

DOST İş Mərkəzi Zəngilanın Ağalı və 
Tərtərin Talış kəndlərində artıq 26 sakini 
bu proqram çərçivəsində haqqıödənilən 
ictimai işlərlə təmin edib. Onlar bərpa, 
tikinti, sosial, abadlıq və s. sahələrdə ça-
lışırlar. Həmin şəxslərin hər biri ilə əmək 
müqaviləsi bağlanıb ki, bu da onların 
gələcək sosial təminat hüquqlarına xid-
mət edir.

Qeyd olunan kəndlər üzrə daha 
 20-dən çox sakin proqrama cəlb edilir. 2 
kənd üzrə “İşsizin dostu” proqramı çərçi-
vəsində işlə təmin edilənlərin sayı 50-yə 
çatdırılacaq.

ərbçilər müasir protezlərlə 
təmin ediliblər

Zəfərimizlə başa çatan 44 günlük 
Vətən müharibəsindən sonra Prezident 
İlham Əliyevin tapşırığına əsasən, mü-
haribə ilə əlaqədar əlilliyi olan şəxslərin  
yüksək texnologiyalı müasir protezlərlə 
təminatı işləri davam edir. 

Əmək və Əhalinin Sosial Müdafiəsi 
Nazirliyi bugünlərdə 432 hərbçini 451  
yüksək texnologiyalı protezlə təmin edib. 
Onlar  və  Qarabağ müharibəsində ya-
ralanaraq əzalarını itirmiş döyüşçülərdir.

Yüksək texnologiyalı son nəsil protez-
lər rahatlıq və çevikliyi ilə seçilir və xüsusi 
proqramla təmin edilib. Onlar istifadəçinin 
köməkçi vasitələr olmadan sərbəst, sabit 
və inamlı hərəkətinə, sosial həyata daha 
tez və rahat inteqrasiyasına imkan verir. 

Müharibə veteranlarımız son nəsil 
protezlər vasitəsilə fəal həyata dönüş 
imkanı qazanaraq öz idman bacarıqları-
nı da nümayiş etdirə bilir, hətta yarışlar-
da iştirak edirlər.

Bölgələrdə ictimai dinləmə
Dövlət Sosial Müdafiə Fondu davam-

lı olaraq təşkil etdiyi ictimai dinləməni bu 
dəfə Ağdaş rayonunda keçirib. Tədbirdə 
Ağdaş, Göyçay və Ucar rayonlarının ic-
timaiyyət nümayəndələri, eləcə də qey-
ri-hökümət təşkilatları təmsilçiləri iştirak 
ediblər.

Görüş zamanı fondun fəaliyyət is-
tiqamətləri, xüsusilə, ünvanlı dövlət 
sosial yardımının təyin olunmasında 
tətbiq edilən yeniliklər, operativliyin, əl-
çatanlığın və şə aflığın təmin olunması 
istiqamətində görülən işlər barədə məlu-
mat verilib. 

Fondun nümayəndələri ünvanlı döv-
lət sosial yardımı ilə bağlı təqdimatlarla 
çıxış ediblər. Dinləmədə ünvanlı sosial 
yardımın mahiyyətindən, hansı ailələrə 
təyin olunmasından, fonda müraciət 
qaydasından da bəhs edilib.  

Görüşün sonunda iştirakçıları ma-
raqlandıran suallar cavablandırılıb və 
ictimai dinləmələrin keçirilməsinin əhə-
miyyəti vurğulanıb.

Zərifə BƏŞİRQIZI, 
“Xalq qəzeti”

Ölkəmizdə “Qanlı yanvar” hadisələrinin baş verdiyi 1990-cı ilə, yəni, 
Mehmanın 10 yaşına qədər hər fevral ayında onların evində dalbadal iki gün 
şənlik olardı: 23-də kişilər bayramı sayılan ordu günü, 24-də isə Mehmanın 
doğum günü. Qaniçən sovet ordusu Bakıda, Netçalada və Lənkəranda faciələr 
törədəndən sonra bütün azərbaycanlılar kimi, Mehmangilin də bayramlar 
təqvimindən 23 fevral tarixi silindi. Mehmanın ad günləri isə onun 40 yaşına 
qədər şad gün kimi qeyd olundu. Çünki həmin ilin payızında başlanan Vətən 
müharibəsinin elə ilk günündəcə o, Murovdağda şəhidlik zirvəsinə ucaldı.

Lənkəranın şəhid zabiti

Mehman Mirəziz oğlu Şirvanov doğma 
rgə kəndindəki məktəbdə orta təhsilini 

başa vurandan sonra Bakı Ali Birləşmiş 
Komandanlıq Məktəbində oxuyub. Za-
bitlik sənətini seçməsinə səbəb bəlkə də 
Sovet Ordusunun cəza dəstələrinin Ba-
kıda qanlı hadisələri törətdikdən beş gün 
sonra Lənkərana hücum çəkərək Haftoni 
meşəsində 6 yerli sakini qanına qəltan 

etməsinə qarşı onda yaranan nifrət hissi 
olub və o, milli ruhlu bir zabit kimi Vətə-
ni və onun övladlarını qorumaq arzusuna 
düşüb. 

Mehman 1998-ci ildə ilk dəfə əyninə 
kursant libası geyinəndən ta 44 gün-
lük Vətən müharibəsi başlanana qədər 
Naxçıvan, Yevlax, Tərtər və Goranboy 
rayonlarında nümunəvi və qüsursuz xid-
mət edib. Qulluq dövründə bir sıra xarici 
ölkələrdə, o cümlədən Rumıniyada, Tür-
kiyədə və NATO tərəfindən təşkil olu-
nan ixtisasartırma kurslarına qatılıb. O, 
 2016-cı ildə Aprel döyüşlərində böyük 
igidlik göstərib.

Silahlı Qüvvələrimiz Qarabağda “Zəfər 
yürüşü”nə başlayıb qəhrəmanlıq dastanı 
yazanda o, artıq hünərvər zabit kimi ad 
çıxarmışdı, polkovnik-leytenant idi. Döyüş-
lərdə bircə gün iştirak etdi, amma adını al 
qanı ilə şöhrət tariximizə yaza bildi. Ərazi 
bütövlüyümüzün təmin edilməsi uğrunda 
həyata keçirilən döyüş əməliyyatlarında 
öndə getdi, hərbi hissə qarşısında qoyul-
muş tapşırıqların icrası zamanı vəzifə bor-
cunu şərəflə yerinə yetirdi...

Prezident İlham Əliyevin sərəncamı 
ilə polkovnik-leytenant Mehman Şirvanov 
ölümündən sonra “Qarabağ” ordeni ilə 
təltif edilib. O, həmçinin “Vətən uğrunda”, 
“Suqovuşanın azad olunmasına görə” və 
İgidliyə görə  medalları ilə təltif edilib.

Mehmanın həyat yoldaşı Arzu xanım 
onunla bağlı xatirələrindən, yaddaşlarda 
işıqlı obrazının qalmasından danışdıq-
ca kövrəlsə də, qürur hissi keçirdiyi aş-
kar görünür: “Əsl vətənpərvər zabit idi. 
Gecə-gündüz Vətən naminə canını fəda 
etməyə hazır idi. ətinlikdən qorxmayan 

Mehman sanki şəhid olacağından xəbər-
dar imiş. Buna görə də döyüşlər başla-
nanda hətta sevinmişdi ki, nəhayət, qisa-
sımızı alacağıq. Müharibə Böyük Qələbə 
ilə sona yetdi, amma, heyf ki, Mehman o 
günü görmədi...”  

Şəhidin atası Mirəziz Şirvanov oğlu 
ilə qürur duyduğunu bildirir: “Mehmanın 
“Qarabağ” ordeni ilə təltif olunmasını te-
leviziyadan öyrəndim. Qəhrəman oğlumla 
bir daha qürur duydum. Vətən uğrunda 
canından keçən oğlumun fədakarlığını 
qiymətləndirdiyinə görə Ali Baş Koman-
danımıza minnətdaram. Oğlum cəsur 
zabit idi. Vətən müharibəsində Lənkəran 
rayonunun ilk şəhididir. Mənim ən böyük 
təsəllim Vətən müharibəsində Zəfər qa-
zanmağımızdır. Mehman kimi yüzlərlə şə-
hidimizin, qazimizin qanı yerdə qalmadı, 
Qarabağı azad etdik”. 

Qəhrəmanın qardaşı Nəriman Şirva-
nov da Mehmanın uşaq vaxtından hərbçi 
peşəsinə maraq göstərdiyini deyir: “Qar-
daşım qətiyyətli və cəsarətli insan idi. O, 
orduda 22 il nümunəvi xidmət etdi. Ən 

böyük arzusu Qarabağın işğaldan azad 
olunması idi. Mehman arzusuna çatdı, 
Qarabağımız azaddır. İndi onun ruhu şad-
dır”.

Artıq 3 ildir ki, fevralın 24-də şəhid pol-
kovnik-leytenant Mehman Şirvanovun do-
ğum günü münasibətilə Lənkəran Şəhər 
İcra Hakimiyyətinin rəsmiləri, yerli ictima-
iyyətin nümayəndələri şəhid ailəsinə baş 
çəkir, qəhrəman Vətən övladının məzarını 
ziyarət edib, önünə gül dəstələri düzür və 
ruhuna dualar oxuyurlar.

Əmək və Əhalinin Sosial Müdafiəsi 
Nazirliyinin tabeliyindəki DOST İş Mərkə-
zinin direktoru Firudin Cəbrayılov isə 
Ramazan bayramı ərəfəsində Mehman 
Şirvanovun ailəsini ziyarət edərək nazirlik 
tərəfindən yeni 2 otaqlı mənzilin sənədlə-
rini təqdim edib. Həmçinin ailəyə sığorta 
ödənişi, maddi yardım edilib və sosial 
ödənişlər təyin olunub. Özü də Vətən mü-
haribəsinin qazisi olan Firudin Cəbrayılov 
görüş zamanı bütün ölkə miqyasında şə-
hid ailələrinin sosial müdafiəsinin güclən-
dirilməsi üçün aparılan işləri qeyd edib. 
Bunun gələcəkdə də davam edəcəyini 
vurğulayıb.

Qeyd edək ki, Birinci və İkinci Qarabağ 
müharibələrində rgə kəndi beş şəhid ve-
rib. Orada yaradılmış bulaq-abidə komp-
leksini ziyarət edənlər Mehmanı, eləcə də  
Teymuru, Arazı, Zabili və Natiqi ehtiramla 
yad edir, bulağın sərin suyundan içərək 
ruhlarına dua oxuyurlar. Balaca Nuray da 
tez-tez həmin bulağa getməyi sevir. O, 40 
yaşında şəhadət şərbəti içmiş Mehmanın 
əziz yadigarıdır.  

Əli NƏCƏFXANLI, “Xalq qəzeti”

“Oğlum torpağı canından da, məndən də çox sevirmiş”
Röyal Elzar oğlu Aslanov 2001-ci il mayın 17-də Tovuz rayonunun Abulbəyli 
kəndində anadan olub. 2008–2013-cü illərdə N.Tusi adına Tovuz şəhər tam 
orta məktəbində təhsil alıb. 2013-cü ildə atasının işi ilə əlaqədar ailələri 
ölkə xaricinə köçüb. Orta təhsilini Rusiya Federasiyasının Tümen vilayətində, 
Nadım şəhərinin Panqodı qəsəbəsindəki 1 saylı məktəbdə davam etdirib.

Röyal hələ üçüncü sinifdə oxuyan-
dan güləş və boksla məşğul olub. Tü-
mendə oxuyarkən də idmanla sıx bağlı 
olub. Boks üzrə şəhər və vilayət yarış-
larına qatılıb, fəxri yerlər tutub. 2017-cı 
ildə boks üzrə 16–17 yaşlı gənclər ara-
sında ikinci yerə, 2018-ci ilin may ayın-
da isə birinci yerə çıxıb. Röyal Asla-
nov 2019-cu ildə müddətli həqiqi hərbi 
xidmətə çağırıldığına görə Tümendən 
doğma yurda dönüb.

Vətən müharibəsinə qədər Azər-
baycan Silahlı Qüvvələrinin Goranboy 
rayonunun Tapqaraqoyunlu kəndində 
yerləşən “N” saylı hərbi hissəsində 
xidmət edib. Azərbaycan Ordusunun 
əsgəri olan Röyal Aslanov 2020-ci il 
sentyabrın 27-də başlanan Vətən mü-
haribəsi zamanı Füzulinin azadlığı uğ-
runda gedən döyüşlərdə iştirak edib. 
İşğal altında olan rayonlardakı kəndlər 

bir-bir azad edildikcə, Röyal Aslanov 
daha da cəsarətlənir, çox irəli gedir-
miş. Yoldaşlarının dediklərinə görə, o, 
bəzən də, komandirlərin “geri dön!” – 
əmri olmasa, düşmənin lap içərisinə 
qədər getməyə özündə güc tapırmış. 
Röyal sentyabrın 29-da Füzulidə ge-
dən ağır, aramsız döyüşlər zamanı 
şəhid olub. Bir gün sonra, sentyabrın 
30-da doğulduğu Tovuz rayonunda tor-
pağa tapşırılıb.

 Qohum-qonşunun  dediyinə görə, 
çox saf, tərbiyəli, vətənpərvər övlad 
olub Röyal. Dostları  onu qorxmaz, 
mərd, vətənpərvər insan kimi tanıdıq-
larını deyir və onun yoxluğuna yanıb 
yaxılırlar.

Hərbi xidmətdə olan zaman, fürsət 
düşdükcə atası, anası və bacısı ilə tele-
fonla danışırmış. Böyük ruh yüksəkliyi 
ilə deyirmiş: “Hər şey yaxşıdır. Qələbə 

bizimdir! Hər gün xoş xəbərlər gözlə-
yin. Bilin ki, Qarabağ Azərbaycandır!”

Anası İlhamə xanım özünü ovu-
daraq deyir: 

 – Mənim dərdim elin dərdidir. Tək 
mənim başıma gəlməyib ki... Oğ-
lum Vətənə qurban gedib. Bu, mənə 
təsəllidir. Yeganə oğul balamı əllərim-

lə torpağa vermişəm. Dözmək çətin 
olsa da, xatirəsi ilə yaşayıram. Mən 
nə arzularla, nə əziyyətlə onu böyüt-
müşəm. Şəhərlər, ellər keçib iki dəfə 
köç həyatı yaşamışam. Əsgərlik yaşı 
çatan kimi, Vətənə dönmüşük. Oğlum 
Vətən borcunu verməyə gülə-gülə ge-
dib. “Məndən nigaran qalmayın. Zəng 
etməsəm, narahat olmayın, bilin ki, 
imkan yoxdur.”– deyə bizi sakitləş-
dirməyə çalışıb. Mən elə bilirdim ki, 
Röyal məni hamıdan çox istəyir. Sən 
demə, o, torpağı məndən də, canın-
dan da çox sevirmiş. 

Bacısı Tehranı tək, atasını boynu 
bükük qoydu. Biz dünyanı tutub dur-
mayacağıq ki... Röyal ölümüylə kən-
dimizin, nəslimizin, ailəmizin adını 
şərəfləndirsə də, bizə çalın-çarpaz dağ 
çəkdi. Hələ də hər səhər onun yatdığı 
çarpayıya baxıram. Elə bilirəm ki, ax-
şam qayıdıb gəlib, yatağına girib... 

İlhamə xanım hər gün həyətdə dal-
ğalanan Azərbaycan Bayrağına baxıb 
xəyala dalır. rəyində onunla söhbət 
edir: “Siz – Röyallar, Mehmanlar, po-
ladlar, İlqarlar, Anarlar, daha kimlər... 

kimlər...  mərtəbələrin ən yüksəyindəsi-
niz: Şəhidlik mərtəbəsində! Məkanların 
ən ülvisindəsiniz: Cənnətdə! Siz bizdən 
narahat olmayın – bu dünyanın cənnəti 
Şuşa bizdədir – cənnət şəhərimiz də, 
milli ruhumuz da azaddır artıq!”

...Azərbaycanın ərazi bütövlüyünün 
təmin edilməsi uğrunda döyüş əmə-
liyyatlarında hərbi hissə qarşısında 
qoyulmuş tapşırıqların icrası zamanı 
vəzifə borcunu şərəflə yerinə yetirdiyi 
üçün Azərbaycan Prezidenti İlham Əli-
yevin müvafiq sərəncamlarına əsasən 
Röyal Aslanov ölümündən sonra “İgid-
liyə görə”, “Laçının azad olunmasına 
görə”, “Suqovuşanın azad olunmasına 
görə” və “Vətən uğrunda” medalları ilə 
təltif edilib.

Ruhun şad, məkanın cənnət olsun, 
açılmadan solan soydaşımız, igid şə-
hidimiz. Siz canınız bahasına Vətənin 
yarasına məlhəm oldunuz, xalqımıza 
şanlı qələbə qazandırdınız. Ellər daim 
sizi xatırlayacaq.  

Z. ÜSEYNOVA,  
“Xalq qəzeti”

Vətən qurbanları

